
				இப்பக்கம் மெய்ப்பு பார்க்கப்படவில்லை
கற்பியல் அதிகாரம் 131 நலத்தகை நல்லவர்க்கு ஏஎர், புலத் தகை, பூ அன்ன கண்ணார் அகத்து. 1305 நல்ல குணங்களை உடைய நல்ல ஆடவருக்கு அழகு, மலர் போன்ற கண்களை உடைய மங்கை நல்லாள் நெஞ்சில் உண்டாகும் ஊடலின் மிகுதியே ஆகும். துனியும் புலவியும் இல்லாயின், காமம் கனியும் கருக்காயும் அற்று. 1305 பெரிய பிணக்கும், சிறிய ஊடலும் இல்லையானால், அந்தக் காம இன்பமானது பழுத்த பழமும் இளம் காயும் போல, பயன்படாமல் போகும். ஊடலின் உண்டு ஆங்கு ஒர் துன்பம்-புணர்வது நீடுவது அன்றுகொல்!” என்று. 1307 கூடியிருக்கும் இன்பமானது, நீட்டித்து இருக்குமோ, இல்லையோ என்று ஏங்கி நினைப்பதால், கூடியிருத்த லிலும், காதலருக்கு ஒருவகைத் துன்பம் இருக்கின்றது. நோதல்எவன், மற்று-நொந்தார் என்று அஃது அறியும் காதலர் இல்லாவழி ! 1308 இவர் நம்மால் வருந்தினார் என்ற அந்த வருத்தத்தை அறிகின்ற காதலர் இல்லாதபோது வருந்துவதால் பயன் என்ன?

நீரும் நிழலது இனிதே புலவியும் விழுநர்கண்ணே இனிது. 1309 தண்ணிரும் நிழலும் அடுத்தடுத்து இருப்பதே இனிமையானது. அதுபோல், ஊடலும் அன்புள்ள வரிடத்திலே இருப்பது இன்பத்தைத் தரும். ஊடல் உணங்க, விடுவாரொடு, என் நெஞ்சம், “கூடுவேம்’ என்பது அவா. 1310 ஊடல் கொண்டு பிணங்கியபோது அதை உணர்த்தி மகிழ்விக்காமல் வாடவிட்டவரோடு என் மனம் கூடியிருக்க முயற்சிப்பதற்குக் காரணம் அதன் ஆசையே!

